
ALKATEARI

Borja Corominas Fisas Talde Popularreko bozeramaileak, Udalbatzaren Erregelamendu Organikoaren 94.
artikuluaren babesean, KONTROL MOZIO hau aurkeztu du, Urgull mendia ez mantentzeari buruzkoa,

Gune Publikoen Batzordean (Obrak eta Hiri Zerbitzuak) aurkeztutako interpelazioaren ondorioz.
JUSTIFIKAZIOA

Urgull mendia gure hiriko une historiko aberats eta garrantzitsuenetako baten lekuko izan da, eta

gertakari horiek gure izateko, ospatzeko eta sentitzeko modua moldatu dute.

1813ko udako gertaerek edo hiru Gerra Karlistek orbain sakonak utzi zituzten Urgull mendian. Orbain
horiek harresi, bateria, hobi eta hilarri forma dute, eta kontserbazio-egoera tamalgarrian daude denak.

Abandonatuta, bandalizatuta eta administrazio publikoek ahaztuta daude.

Ingelesen hilerria horren adibide ezin hobea da. Hilarriak zementuz eta pintadaz estalita daude.
Gazteluko kartelak, bankuak eta ateak, sozialismoa eta independentzia eskatzen duten pintadaz beteta

daude. Inork ez du ezer egiten. Inork ez du ezer egiten egoera hori ekiditeko.

Bertako lorategien egoera ere ez da batere egokia. Harresiak eta bateriak belar txarrez eta sasiz beteta
daude, baita Ingelesen hilerria bera ere. Mendiko arrasto asko sasiz estalita daude, eta aspaldi
desagertu dira gure memoriatik. Urgull mendiko harresiaren perimetroa inguratzen duten hogeita lau
zuhaitzak kontrolik gabe hazten eta sustraiak botatzen ari dira; horren ondorioz, ehun urtetik gorako
harresia apurtzen ari da, eta horren ondorioz, harresiko harriak askatu eta mendian behera erortzen
dira. Gainera, mendebaldeko horman, museoaren aurrean, zuhaitz batek gazteluaren almenako bloke

bat hautsi du.

Ez da Urgulleko egoera salatu dugun lehen aldia, baina, egia esan, ezin dugu ulertu horrelako ondare

historikoa duen hiri bateko Udalak horrelako utzikeriaz jokatzea.

Hori dela-eta, honako hau aurkezten dugu:

KONTROL MOZIOA

Donostiako Udalbatzak Gobernu Taldeari eskatzen dio Urgull mendiko ondare historikoari balioa
eman diezaiola.

Donostiako Udalbatzak Gobernu Taldeari eskatzen dio Urgull mendiko pintada guztiak garbitzeko
eta elementu arkitektonikoak eta hiri-altzariak egoera onean mantentzeko.

Donostiako Udalbatzak Gobernu Taldeari eskatzen dio Urgull mendiko lorezaintzako mantentze-
plan bat egin eta aplikatzeko.

Donostiako Udalbatzak Gobernu Taldeari eskatzen dio Urgull mendiaren inguruko kontrola
handitzeko, udaltzainen presentzia handiagoarekin.

Donostiako Udalbatzak Gobernu Taldeari eskatzen dio Ingelesen hilerria zaharberritzeko,
bandalizatutako inskripzioak jatorrizko egoerara itzultzeko eta horiek behar bezala mantentzen

direla ziurtatzeko.

